
Lluosog enwau 
Rydyn ni’n gallu ffurfio’r lluosog drwy 
 ychwanegu terfyniad, e.e. merch > merched 
 newid llafariad, e.e. bardd > beirdd 
 ychwanegu terfyniad a newid llafariad, e.e. brawd > brodyr 
 gollwng terfyniad unigol, e.e. mochyn > moch 
 gollwng terfyniad unigol a newid llafariad, e.e. plentyn > plant 
 cyfnewid terfyniad unigol am un lluosog, e.e. cwningen > cwningod 
 cyfnewid terfyniad unigol am un lluosog a newid llafariad,  
  e.e. cerdyn > cardiau 

Un unigol ond dau luosog 
Weithiau mae gan enw unigol ddau ystyr, ac felly dau 
luosog gwahanol, e.e. llif saw  neu  flood > llifiau saws 
a llifogydd floods. 
 
Dyma enghreifftiau eraill.  Chwiliwch am yr ystyron. 
 
bron  bronnydd  bronnau 
gwasg  gweisg  gwasgau 
person  personau  personiaid 
llwyth  llwythi  llwythau 
pryd  prydau  prydiau (ar brydiau) 
 

Cenedl enwau 
Mae pob enw cyffredin yn wrywaidd (eg.) neu’n fenywaidd 
(eb.).  Mae rhai enwau’n gallu bod yn wrywaidd neu’n 
fenywaidd, e.e. mae ‘munud’ yn wrywaidd yn y gogledd ond yn 
fenywaidd yn y de (egb.) 

Fel arfer, mae’r enwau sy’n gorffen 
â’r terfyniadau hyn yn fenywaidd. 
  

 

-en coeden 

-es athrawes 

-fa swyddfa 

-aeth / -iaeth barddoniaeth 

-ell llinell 

-wraig ffermwraig 

-eb archeb 

Fel arfer, mae’r enwau sy’n 
gorffen â’r terfyniadau hyn yn 
wrywaidd. 
  

 

-ad / -iad teimlad 

-yn planhigyn 

-adur dyddiadur 

-aint henaint 

-wr ffermwr 

-rwydd moethusrwydd 

-iant diwydiant 

 Enw unigol ar ôl rhifolion hyd at 

10, e.e. deg dyn 
 Rhifolyn + o + enw lluosog + T.M. 

ar gyfer rhifau o 11 ymlaen, 
 e.e. ugain o fechgyn 

Mathau o enwau   
 

 Enw cyffredin yw’r ateb i’r cwestiwn Beth?  Bydd yn dechrau 
â llythyren fach, e.e. ci, persawr. 

 Enw priod yw’r ateb i’r cwestiynau Pwy? a Ble?. Bydd yn 
dechrau â phrif lythyren, e.e. Bangor, Tomos, Pobol y Cwm. 

 Rydyn ni’n gallu ymateb i enw diriaethol gydag un o’r pum 
synnwyr (gweld, clywed, arogli, teimlo, blasu), e.e. cadair, teulu.  

 Rhyw fath o syniad yw enw haniaethol.  Dydyn ni ddim yn gallu 
ymateb iddo gydag un o’r pum synnwyr, e.e. hiraeth. 

 Enw torfol yw’r enw ar grŵp o bobl neu bethau, 
 e.e. byddin o filwyr, diadell o ddefaid. 

Treigladau 
 

 enw ben. un. yn treiglo’n feddal ar ôl ‘y’, ‘‘r’, e.e. y gath a’r 
ferch.     dydy ‘ll’ a ‘rh’ ddim yn treiglo, e.e. y llong 

 T.M. ar ôl dau, dwy, e.e. dau gi, dwy lwy 
 T.M. mewn eb. un. ar ôl ‘un’. e.e. un ferch.  
     Dydy ‘ll’ a ‘rh’ ddim yn treiglo, e.e. un llwy 
 T.M. ar ôl yn traethiadol, e.e. Roedd e’n bensaer. 
 T.Ll. ar ôl ‘tri’ a ‘chwe’, e.e. chwe cheffyl 
 T.M. mewn ansoddair yn dilyn eb. un. 
 e.e. athrawes dda 

